
X0A 0H0  

 

ᒥᔅᑕ ᓇᑯᓛᕐᒧᑦ: 

 

ᖃᐅᔨᓴᖅᑎᒻᒪᕆᑦ ᑲᑎᒪᔨᖏᑦ ᑕᐅᕙᓂ ᐅᐊᖕᓇᖓᑕ ᐱᖓᖕᓇᖅᐸᓯᐊᓂ ᐊᑦᓛᓐᑎᒃ ᐃᑭᖓᓂ ᐃᖃᓗᓕᕆᓂᕐᒧᑦ 

ᑎᒥᖁᑎᒋᔭᐅᔪᖅ (NAFO)ᑯᑦ ᑐᓂᓯᓯᒪᓕᕐᒪᑕ ᑲᑎᓐᖓᔪᓂᒃ ᑭᖑᒃᐸᒃᑕᐅᔪᓐᓇᖅᑐᓄᑦ ᐊᑐᓕᖁᔭᓕᐊᒥᖕᓂᒃ ᐊᕐᕌᒍᐊᓄᑦ 

2011 ᐊᑐᖅᑕᐅᓂᐊᖅᑐᓂᒃ ᑭᖑᒃᐸᖕᓂᐊᕈᑕᐅᓗᑎᒃ ᑕᐅᕙᓂ ᑭᖑᒃᐸᖕᓂᐊᕐᕕᖕᓂ 0ᒥ ᐊᒻᒪᓗ 1ᒥ, ᑖᒃᑯᐊ 

ᐱᖃᐅᓯᔾᔨᓯᒪᔪᑦ ᑭᖑᒃᐸᖕᓂᐊᕐᕕᒃ 1ᒥᒃ. ᖃᐅᔨᓴᖅᑎᒻᒪᕆᑦ ᑲᑎᒪᔨᖏᑦ ᐅᖃᐅᔾᔨᒋᐊᖅᐳᑦ ᐊᕐᕌᒍᐊᓂ 2011 ᑲᑎᓐᖓᔪᑦ 

ᐱᔭᐅᔪᓐᓇᖅᑐᑦ ᐅᖓᑖᓄᐊᖁᔭᐅᓇᑎᒃ 120,000 ᑕᓐᔅ ᐅᖁᒪᐃᓐᓂᐅᔪᑦ.  ᑖᒃᑯᐊ ᐅᓄᖅᓯᒋᐊᖅᑐᑦ ᐊᕐᕌᒍᐊᓂᑦ 

2010ᒥᑦ ᑲᑎᓐᖓᔪᑦ ᐱᔭᐅᔪᓐᓇᖅᑐᑦ ᐅᖁᒪᐃᓐᓂᖃᓚᐅᕐᒪᑕ 110,000 ᑕᓐᔅᓂᒃ.  ᑭᓯᐊᓂᓕ ᐊᑐᓕᖁᔭᓕᐊᖑᔪᖅ 

ᑲᑎᓐᖓᔪᑦ ᐱᔭᐅᔪᓐᓇᖅᑐᑦ ᑭᒡᓕᖓ ᓱᓕ ᐊᒃᐸᓯᖕᓂᖅᓴᐅᕗᖅ 2004-2008ᒥ ᐱᔭᐅᕙᓚᐅᖅᑐᓂᑦ 130,000 ᑕᓐᔅᓂᒃ 

ᐅᖁᒪᐃᓐᓂᖃᖃᑦᑕᓚᐅᖅᓯᒪᖕᒪᑦ ᑖᒃᑯᐊ ᐅᓪᓗᒥ ᑯᑕᐅᔪᑦ ᑖᒃᑯᓂᖓ ᑐᓐᖓᕕᖃᖅᑐᑦ.  

ᐅᓄᖅᓯᒋᐊᖅᑕᐅᓚᐅᕋᓗᐊᖅᑎᓪᓗᒍ ᑲᑎᓐᖓᔪᑦ ᐱᔭᐅᔪᓐᓇᖅᑐᑦ ᑭᒡᓕᖏᑦ ᐊᕐᕌᒍᐊᓄᑦ 2011, ᐃᖃᓗᓕᕆᔨᒃᑯᑦ ᐊᒻᒪ 

ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᓱᓕ ᐃᓱᒫᓗᒍᑎᖃᖅᑐᑦ ᑭᖑᒃᐸᓂᒃ NAFOᑯᑦ ᑭᖑᒃᐸᖕᓂᐊᕐᕕᖁᑎᖏᓐᓂ 0ᒥ ᐊᒻᒪᓗ 1ᒥ. 

 

ᑐᓴᐅᒪᓂᐊᕋᑦᓯ, ᑲᑎᓐᖓᔪᑦ ᐱᔭᐅᔪᓐᓇᖅᑐᑦ ᑭᒡᓕᖓᓐᓄᑦ ᓇᐃᓈᖅᓯᒪᓪᓗᑎᒃ ᓇᓗᓇᐃᖅᑎᖅᓯᒪᔪᑦ ᐱᖃᓯᐅᔾᔭᐅᓯᒪᕗᑦ 

ᐊᑖᓂ ᐊᒻᒪᓗ ᑐᓴᒐᒃᓴᒃᑲᓐᓂᖅᑕᖃᖅᑐᖅ ᐅᐊᖕᓇᖓᑕ ᐱᖓᖕᓇᖅᐸᓯᐊᓂ ᐊᑦᓛᓐᑎᒃ ᐃᑭᖓᓂ ᐃᖃᓗᓕᕆᓂᕐᒧᑦ 

ᑎᒥᖁᑎᒋᔭᐅᔪᖅ (NAFO)ᑯᑦ ᐅᖃᐅᔾᔨᒋᐊᕈᑎᖏᑦ ᓇᓂᔭᐅᔪᓐᓇᕐᒥᔪᑦ ᖃᕆᑕᐅᔭᒃᑯᑦ ᐅᕙᓂ: 

http://www.nafo.int/science/frames/science.html.  

 

ᑲᑎᓐᖓᔪᑦ ᐱᔭᐅᔪᓐᓇᖅᑐᑦ ᓇᐃᓈᖅᓯᒪᓂᖓ: 

 2004-2008 2009 2010 2011 

NAFO ᖃᐅᔨᓴᖅᑎᖏᑕ 

ᑲᑎᒪᔨᖏᓐᓄᑦ 

ᐊᑐᓕᖁᔭᓕᐊᑦ 

ᑲᑎᓐᖓᔪᑦ 

ᐱᔭᐅᔪᓐᓇᖅᑐᑦ 

130,000 t 110,000 t 110,000 t 120,000 t 

ᑲᓇᑕᒥ ᑲᑎᓐᖓᔪᑦ 

ᐱᔭᐅᔪᓐᓇᖅᑐᑦ 

18,417 t 15,583 t 15,583 t 15,583 t 

ᐃᑭᕐᒥ 14,246 t 14,246 t 14,246 t 14,246 t 

ᓄᓇᕗᑦ 3,722 t 3,722 t 3,722 t 3,722 t 

ᒪᑭᕕᒃ 449 t 449 t 449 t 449 t 

 



ᐅᑯᐊ ᑎᑎᖅᑲᑦ ᐃᓕᑦᓯᓐᓂᒃ ᐅᖃᐅᔾᔨᒋᐊᖅᑐᑦ ᐃᓱᒪᒃᓴᖅᓯᐅᕈᑕᐅᖁᔭᐅᓪᓗᑎᒃ ᐃᓘᓐᓇᖏᑦ ᐊᑐᕐᓂᖃᖅᑐᑦ, 

ᐃᒪᕐᒥᐅᑕᓕᕆᔨᒃᑯᑦ ᑕᐅᑐᒃᐳᑦ ᐊᑭᑭᓐᓂᖅᓴᐅᒐᔭᕐᓂᖓᓂᒃ, ᐱᐅᖅᓱᐊᕐᓂᖃᖅᐸᑕ, ᑖᒃᑯᐊ ᑲᑎᓐᖓᔪᑦ ᐱᔭᐅᔪᓐᓇᖅᑐᑦ 

ᑭᒡᓕᖏᑦ ᑭᖑᒃᐸᖕᓄᑦ ᑭᖑᒃᐸᖕᓂᐊᕐᕕᖕᒥ 1`ᒥ ᓱᕐᕋᖏᓪᓗᒋᑦ ᐅᖁᒪᐃᓐᓂᖏᑦ (15,583t) ᐊᕐᕌᒍᒧᑦ 2011ᒧᑦ.  

ᑕᐃᒪᐃᒻᒪᑦ ᑲᓇᑕᐅᑉ ᐃᑭᖓᓂ ᐱᔭᐅᔪᓐᓇᖅᑐᑦ ᐊᒻᒪ ᓄᓇᕗᒧᑦ ᐊᒻᒪᓗ ᒪᑭᕕᖕᒧᑦ ᐊᑐᓂ ᑐᓂᔭᐅᓗᑎᒃ, ᑖᒃᑯᐊᓗ 

ᓱᕐᕋᖕᓂᐊᖏᑦᑐᑦ ᒪᓕᒐᕆᔭᖓᑦ ᐅᖁᒪᐃᓐᓂᖃᕐᓂᖅ 15,583 t ᑖᒃᑯᐊ ᑎᑭᑕᐅᒃᐸᑕ ᒪᑐᔭᐅᓂᐊᖅᑐᖅ ᑭᖑᒃᐸᖕᓂᐊᕐᕕᒃ 

1. 

 

ᓄᓇᕗᑦ ᐅᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑕ ᐊᑐᓕᖁᔭᓕᐊᖓᑦ ᐊᑐᓂ ᑐᓂᓯᖁᓪᓗᒋᑦ ᐃᖃᓪᓕᐊᒐᒃᓴᓂᒃ (ᐱᖃᓯᐅᔾᔭᓯᒪᕗᑦ 

ᑎᑎᖅᑲᕆᓚᐅᖅᑕᑦᓯᓐᓂ ᓯᑎᐱᕆ 24, 2011ᖑᑎᓪᓗᒍ) ᐊᕐᕌᒍᐊᓄᑦ 2011 ᐊᑐᖅᑕᐅᓂᐊᖅᑐᑦ ᑐᓐᖓᕕᖃᖅᑐᑦ 

ᐊᕐᕌᒍᐊᓂ 2010 ᑭᖑᒃᐸᒃᑕᐅᓚᐅᖅᓯᒪᔪᓂᒃ.  ᐅᑯᐊ ᐊᑐᓕᖁᔭᓕᐊᖑᔪᑦ ᐊᖏᖅᑕᐅᓚᐅᖅᑐᑦ ᒥᓂᔅᑕᒧᑦ ᓄᕕᐱᕆ 

2010ᖑᑎᓪᓗᒍ, ᑐᑭᓯᒪᓪᓗᑎᒃ ᐊᔾᔨᒋᖏᓐᓂᖅᐸᒋᑦ ᑲᑎᓐᖓᔪᑦ ᐱᔭᐅᔪᑦ ᐊᕐᕌᒍᐊᓂᑦ 2010 ᑲᑎᓐᖓᔪᑦ ᐱᔭᐅᔪᑦ 

ᑭᒡᓕᖏᓐᓂᑦ, ᐊᑐᓂ ᑐᓂᐅᖅᑲᖅᑕᐅᖃᑦᑕᖅᑐᑦ ᐋᖅᑭᒋᐊᖅᑕᐅᔭᕆᐊᖃᕐᓂᐊᖅᑐᑦ ᒪᓕᒃᓴᕐᓗᑎᒃ.  ᑕᐃᒪᐃᒻᒪᑦ 

ᓇᓗᓇᐃᖅᓯᔪᒪᕗᖓ ᐊᑐᖅᑕᐅᓂᐊᕐᓂᖓᓂᒃ ᓄᓇᕗᒥ ᐊᑐᓂ ᑐᓂᐅᖅᑲᖅᑕᐅᖁᔭᐅᓚᐅᖅᑐᑦ ᓇᓗᓇᐃᖅᑕᐅᓚᐅᖅᑐᑦ 

ᑎᑎᖅᑲᑦᓯᓐᓂ ᐊᑐᖅᑕᐅᖏᓐᓇᕐᓂᐊᕐᒪᑦ ᐊᕐᕌᒍᐊᓂ 2011. 

 

ᑎᑎᕋᖅᑐᖅ, 

 

ᐱᐅ ᕋᓴᑦ 

ᑐᑭᒧᐊᒃᑎᑦᓯᔨ 

ᐊᕙᑎᒥᐅᑕᓕᕆᓂᕐᒧᑦ ᐊᒻᒪ ᐃᖃᓗᓕᕆᔨᓂᒃ ᒥᐊᓂᖅᓯᔨ 

